Қырҭтәыла азакәан

                       Қырҭтәыла аҳәынҭқарратә асимволқәа ахархәаратә аҵасқәа ирызкны

                                                      Ахы I. Азеиԥш аԥҟаԥҵақәа

Ахәҭаҷ 1. Азакәан аиҿкааратә аусхкы 

Ари азакәан еиҿнакаауеит Қырҭтәыла аҳәынҭқарратә абираҟи, Қырҭтәыла аҳәынҭқарратә герби, Қырҭтәыла аҳәынҭқарратә агимни, Қырҭтәыла аҳәынҭқарратә символқәа, ахархәара аҵас, иҳәаақәнаҵоит урҭ рхарҳәара ақәыԥшылареи, ахьчареи аҵас, иара убас Қырҭтәылатә аҳәынҭқарратә агерби, Қырҭтәылатә  аҳәынҭқарратә абираҟи аԥхьакырҭа аҭыԥ. 
Ахы II.  Қырҭтәыла аҳәынҭқарратә  бираҟ 
Ахәҭаҷ 2. Қырҭтәыла аҳәынҭқарратә  бираҟ  амш
Қырҭтәыла аҳәынҭқарратә  бираҟ  амшыс иаԥҵоуп жьырныҳәа 14.

Ахәҭыҷ 3. Қырҭтәыла аҳәынҭқарратә  бираҟ аныԥшреи, изаҟроуи
1. «Қырҭтәыла аҳәынҭқарратә асимволқәа ирызкны» Қырҭтәыла аоргантә закәан ала иҟоу ақәҵара Қырҭтәыла аҳәынҭқарратә абираҟ уи Қырҭтәыла аҳәынҭқарратә абираҟ изаҵәу вариантуп. Даҽа бираҟк Қырҭтәыла аҳәынҭқарратә абираҟны ахархәара азин амам.

2. Қырҭтәыла аҳәынҭқарратә абираҟ аныԥшра (аԥштәы) аԥсахра азин амам. 
       3. Қырҭтәыла аҳәынҭқарратә абираҟ изаҟроу аԥсахра алшара ыҟоуп «Қырҭтәыла аҳәынҭқарратә асимволқәа ирызкны» Қырҭтәыла аоргантә закәан ала иҳәаақәҵоу аизышәарақәа хьчаны. 

 Ахәҭаҷ 4. Қырҭтәыла аҳәынҭқарратә  бираҟ аҳәынҭқарратә абираҟ аоригинал аԥхьакырҭа аҭыԥ. 

1. Қырҭтәыла аҳәынҭқарратә  абираҟ аҳәынҭқарратә абираҟ аоригинал аԥхьакырҭа аҭыԥ иҳәаақәиҵоит Қырҭтәыла Ахада, ақалақь Қарҭ атәарҭа. 

2. Қырҭтәыла аҳәынҭқарратә  абираҟ аоригинал иԥхьакуп иара азын иалху иҷыдоу аҭыԥ,  ԥырхага ҟазымҵо иахьыԥхасҭамхо аҭыԥ аҟны. 
Ахәҭаҷ 5. Қырҭтәыла аҳәынҭқарратә  бираҟ армазеира аҵаси, аҭагылазаашьеи
 Қырҭтәыла аҳәынҭқарратә  бираҟ армазеира аҵаси, аҭагылазаашьеи иҳәаақәҵоуп Қырҭтәылатә апарламент ақәҵарала. 
Ахәҭаҷ 6.  Қырҭтәыла аҳәынҭқарратә  бираҟ ахаргылареи, акнаҳареи

1. Қырҭтәыла аҳәынҭқарратә  бираҟ еснагь иахагылоуп:

а)  Қырҭтәыла Ахада итәарҭа аргылараҿы;

 б) Қырҭтәыла апарламент аргылараҿы;

г) Қырҭтәылатә анагӡаратә напхгара аусбарҭақәа рыргыларақәа рҿы;

д) Қырҭтәыла  аконституциатә аӡбарҭа  аргылараҿы;

 е) Қырҭтәыла иреиҳаӡоу аӡбырҭа  аргылараҿы;

в)  Қырҭтәыла   амилаҭтә абанк   аргылараҿы;

з) Аҳәынҭқарратә аудит амаҵура аргылараҿы;

ҭ) Қырҭтәыла ауаажәлар рыхьчааратә аппарат аргылараҿы;

и) Қырҭтәыла апрокуротура хада аргылараҿы;

к) Қырҭтәыла  алхратә комиссиа хада  аргылараҿы;

л) Егьырҭ аоргантә  аусбарҭақәа рыргылараҿы;

м) Аԥснытәии, Аҷаратәи Автономтә республикақәа иреиҳаӡоу ахаҭарнакратә аорганқәа рыргыларақәа рҿы, иара убас асесиақәа ахьымҩаԥысуа абарҭ аоргақәа рҿы – асесиақәа анымҩаԥысуа аамҭазы;

н) Аԥснытәии, Аҷаратәи Автономтә республикақәа анагӡаратә аиҳабыра аусбарҭақәа, амаҵурақәа, аиҿкаарақәа, аусбарҭақәеи рыргыларақәа рҿы;

о) Амуниципалитетә аорганқәа рыргыларақәа рҿы, абарҭ аорганқәа реилатәарақәа ахьымҩаԥысуа – аилатәара анымҩаԥысуа аамҭа аан;

п) Аҳәаанырцә қырҭтәылатә ацҳаражәҳәырҭа ахаҭарнакреи, аконсултә аусбарҭа аргыларақәа рҿы;

ж) Амшынтә ӷбақәеи, амшытә азнеиратә аусурақәа рҿы, урҭ  Қырҭтәылатә аҵакырадгьыл аҟны иҭаҩызар;

2. Қырҭтәыла аҳәынҭқарратә  бираҟ  акнаҳара:

а) Атранспорттә алшарақәа рҿы, аҳәаанырцә иҟоу Қырҭтәтәылатә ахаҭарнакра аҟны амаҵ зуа;

б) Қырҭтәыла официалла  имҩаԥысуа жәларбжьаратәи  аусмҩаԥгарақәа рҿы;
г) Амшынтә ӷбақәа, аҩнуҵҟа инеиааиуа аӷбақәа, анеиааира егьырҭ ахархәарақәа, аофициалтә хаҿқәа реиԥш, иара убас Қырҭтәылатә Ахада, Қырҭтәылатә аԥыза-министр, Қырҭтәыла апарламент ахантәаҩы ма даҽа шьоукы, ахьыҟоу, урҭ Қырҭтәылатә азакәаԥҵара иашьашәыло, иаадырԥшуеит Қырҭтәылатә аҳәынҭқарреи, иара убас аҳәаанырцә Қырҭтәылатә ацҳаражәҳәарҭа ахаҭарнакреи, аконсулра анапхгаҩцәа.

Қырҭтәыла 2020 шықәса, ԥхынҷкәы 15. азакәан №7007 – авеб-даҟьа, 28.07.2020ш. 
Ахәҭаҷ 7. Қырҭтәыла аҵакырадгьыл аҿы Қырҭтәыла аҳәынҭқарратә  бираҟ иацны Аԥснытәи, Аҷаратәи Автономтә республикақәа рбираҟқәа ма даҽа тәылак абираҟ ахаргылара

1. Қырҭтәыла аҵакырадгьыл аҟны Аԥснытәии, Аҷаратәи Автономтә республикақәа рбираҟқәа ахаргылара аан, Қырҭтәыла аҳәынҭқарратә  бираҟ  еиҳа идуу абираҟ, еиҳа ишьҭыхны иахагылазар ауп.
2. Қырҭтәыла аҵакырадгьыл аҟны Қырҭтәыла аҳәынҭқарратә  бираҟ  иацны даҽа тәылак абираҟ ахаргылара аан Қырҭтәыла аҳәынҭқарратә  бираҟ  иацхагылоу абираҟқәа иреиҵымзар ауп. 
Ахәҭаҷ 8.  Қырҭтәыла аҳәынҭқарратә  бираҟ  ахархәара азин амхра 
1. Иԥхасҭахаз, зыԥштәы цаз ма ма даҽакала иҟьшьу аҳәынҭқарратә бираҟ ахархәара азин амам. 

2. Қырҭтәыла аҳәынҭқарратә  бираҟ   ахархәараз ишьақәыргылоу аҵас аилагара аҭакԥхықәра иқәлоит Кырҭтәылатә азакәанԥҵара иашьашәыло. 
Ахәҭаҷ 9. Қырҭтәыла аҳәынҭқарратә  бираҟ  абылра

Қырҭтәыла аҳәынҭқарратә  бираҟ  абылра еиҿнакаауеит Қырҭтәылатә изықәнаго аҳәынҭқарратә аорганқәеи, амуниципалитет аорганқәеи. 

Қырҭтәыла 2020 шықәса жьарныҳәа 15 азакәан №7007 – авеб даҟьа, 28.07.2020ш. 
Ахы III. Қырҭтәыла аҳәынҭқарратә  герб 
Ахәҭаҷ 10. Қырҭтәыла аҳәынҭқарратә  герб асахьа аформақәа
1. Аҳәынҭқарратә  герб  инагӡоу асахьа аԥштәқәа рыла ианыԥшылоит  «Қырҭтәыла аҳәынҭқарратә асимволқәа ирызкны» Қырҭтәылатә аоргантә закәан 3-тәи ахәҭаҷ, 2-тәи апункт аҟны иарбоу азлаҟанҵа иашьашәыло. 
2. Ихәыҷу аҳәынҭқарратә агерб аԥштәқәа рҿы иаарԥшуп «Қырҭтәыла аҳәынҭқарратә асимволқәа ирызкны» Қырҭтәылатә аоргантә закәан 3-тәи азакәан 3-тәи апункт аҟны иаарԥшу азлаҟанҵа иашьашәыло.
3. Аҳәынҭқарратә  герб   иаҟалар алшоит иаанарԥшыр инагӡоу асахьа ала ԥштәык ала, аԥштәқәеи, аметали ирықәнаго агералдикатә ацәаҳәақәа (аԥштәқәа аграфикатә аҭыхра ала) рхархәарала. 
4. Ихәҷу аҳәынҭқарратә  агерб азлаҟанҵа асахьа анагӡара  ԥштәык ала аԥштәқәеи, аметали ирықәнаго агералдикатә ацәаҳәақәа рхархәарала.
5. Аҳәынҭқарратә  герби, ихәҷу аҳәынҭқарратә агерби,  азлаҟанҵа асахьа анагӡара  ԥштәык ала аԥштәқәеи, аметали ирықәнаго агералдикатә ацәаҳәақәа ахархәара  (акәырша) адагьы. 
6. Аҳәынҭқарратә  герб азлаҟанҵа анагӡара ԥштәык ала, иақәнаго агералдикатә ацәаҳәақәа ахархәарала ма  уи ада. 
Ахархәара 11. Қырҭтәыла аҳәынҭқарратә  герб аоригинал аԥхьакырҭа аҭыԥ
1. Қырҭтәыла аҳәынҭқарратә  герб аоригинал аԥхьакырҭа аҭыԥ иҳәаақәиҵоит Қырҭтәыла Ахада, ақалақь Қарҭ атәарҭа.
2. Қырҭтәыла аҳәынҭқарратә  абираҟ аоригинал иԥхьакуп иара азын иалху иҷыдоу аҭыԥ, аҭагылазаашьа ала,  ԥырхага ҟазымҵо иахьыԥхасҭамхо аҭыԥ ауп. 
Ахәҭаҷ 12. Қырҭтәыла аҳәынҭқарратә  бираҟ  ахархәара ахьыҟало
1. Аҳәынҭқарратә  герб асахьа ахархәара алшара амоуп аҳәынҭқарратә аорганқәеи, амаҵура ду аанызкыло ахаҿқәа азакәантә ақтқәа рҿы, абланкқәа, амҳәырқәеи, аштампқәеи рҿы:

а) Қырҭтәылатә аконституциа ала иазԥхьагәаҭоу иреиҳаӡоу аҳәынҭқарратә аорганқәеи, амаҵура ду змоу ахаҿқәеи;

б) Қырҭтәыла алхратә комиссиа хада;

г) Аҳәаанырцә қырҭтәылатә ацҳаражәҳәырҭа ахаҭарнакреи, аконсултә аусбарҭеи, егьырҭ иофиҵиалу ахаҭарнакрақәа;

д) Қырҭтәыла аҳәынҭқарратә ашәарҭадаратә маҵура;

е) Қырҭтәылатә аҳәынҭқарратә амшынтә-агәаҭаратә аужьҭырҭа;

з) Арратә ахәҭақәа;

з) Аҳәынҭқарратә ахаҭарнакрақәа;

ҭ) Аԥсныии, Аҷареи Автономтә республикақәа иреиҳаӡоу ахаҭарнакреи, анагӡаратә аорганқәеи;

и) Қырҭтәылатә азеиԥш аусӡбырҭақәа;

к) Қырҭтәыла  аконституциатә аӡбарҭа ;

л) Қырҭтәыла аԥыза-министр инапы аҵаҟа иҟоу иҷыдоу аус назгӡо аҳәынҭқарратә маҵура –иҷыдоу аҭагылазаашьақәа иныҟәгара амаҵура;

2. Ихымԥадоу аҳәынҭқарратә герб инагӡоу асахьала акыдҵара, иара убас абри ахәҭаҷ актәи апункт ала иазԥхьагәаҭоу аорганқәа рыргыларақәа аҿаԥшырҭа аҟны, урҭ реилатәарақәа рзал аҟны, амаҵура ду змоу рҭыԥ аҟны.

3. Аҳәынҭқарратә герб инагӡоу асахьала аарԥшра ҟалоит:

а) Қырҭтәылатә жәларбжьаратәи аиқәшаҳаҭрақәа аныҟарҵо;

б) Қырҭтәыла аԥара адыргақәа рҿы (ахархәара змоу абанкоматқәеи, амонетақәеи); 
г) Азин змоу аорганқәа рыла аныҟәаратә адокументқәа рыҭара аан, агәраргага шьақәзырӷәӷәо адокумет аҿы, ахатәы адагьы анеитралтә агәраргагеи, анеитралтә аныҟәаратә адокумет аҿы;

д) Азин змоу аорган ала Қырҭтәылатә авиза аҭара аан. 

Ахәҭаҷ 13. Ихәыҷу аҳәынҭқарратә  агерб ахархәара ахьыҟало 

1. Қырҭтәыла Ахада иштандарт аҟны иануп ихәыҷу аҳәынҭқарратә  агерб.

2. Ихәыҷу аҳәынҭқарратә  агерб иануп абарҭ аҳәынҭқарратә аорганқәеи, амаҵураҭыԥ бзиа змоу ахаҿқәа азинтә ақтқәа рҿы, амҳәыр, (ахатәы адагьы анеитралтә агәраргагақәеи, анеитралтә аныҟәаратә адокументқәа рзы ахархәара змоу амҳәыргьы) аштамп аҟынгьы.

а) Қырҭтәылатә анагӡаратә аиҳабыратә усбарҭақәа аҵакырадгьылтә аорганқәа;

б) Администрациатә аорганқәа, урҭ ирылоуп, аделегирра змоу аҳәынҭқарратә хылаԥшреи, анапхгаратә ақәиҭзаара змоу администрациатә аорганқәагьы. 

        3. Ари ахәҭаҷ 2-тәи апункт иазԥхьагәанаҭо ала аоргантә аргыларақәа рҿы, урҭ рҟны аусуҩцәа руаҭахқәа рҟны ахархәара алшара амоуп  ихәыҷу аҳәынҭқарратә  агерб мацара. 

       4. Арратә аӷбақәеи, егьырҭ иӡсуа алшарақәа рҿы ианызар ҟалоит ихәыҷу аҳәынҭқарратә  агерб мацара. 

       5. Ари азакәан 12-тәи ахәҭаҷ актәи апункти, ари азакәан 2-тәи апуқти иазԥхьагәанаҭо ала аорганқәеи, амаҵураҭыԥ бзиа  змоу ахаҿқәа ирырҭо иофициалу адокументқәа рҿы (анеитралтә агәраргагеи, анеитралтә аныҟәаратә адокументқәа рыда) иақәнаго аҳәынҭқарратә агерб анҵара ихымԥадоуп. 

     6.  Ари ахҩҭаҷ 2-тәи иазԥхьагәанаҭо ала аорганқәеи, амаҵураҭыԥ бзиа змоу ахаҿқәа ирырҭо иофициалу адокументқәа рҿы иақәнаго ихәыҷу аҳәынҭқарратә агерб анҵара,  апунк ала иазԥхьагәаҭоу аҭагылазаашьа ада. Иарбоу аорганқәа рыла иаужьҭу аофициалтә документқәа рсиа, урҭ рҟы хымԥада аҳәынҭқарратә агерб нагӡа ақәҵара ахымԥадара ахьыҟоу, иҳәаақәнаҵоит Қырҭтәыла апарламент ақәҵарала.

    7. Аҳәынҭқарра ала ишьақәыргылоу ахатәы зинтә иаагалыҵырҭам (икомерциатәым) аиурсттә хаҿқәа – иреиҳаӡоу аӡаралшаратә аусбарҭақәа рхы иадырхәоит ихәыҷу аҳәынҭқарратә  агерб.

Ахәҭаҷ 14. Қырҭтәыла аҳәынҭқарратә агерб аофициалла ахархәара егьырҭ аҭагылазаашьақәа

Қырҭтәыла аҳәынҭқарратә агерб аофициалла ахархәара егьырҭ аҭагылазаашьақәа иҳәаақәнаҵар ҟалоит азакәала ма Қырҭтәыла апарламент ақәҵарала.

1. Ахәҭаҷ 15.  Қырҭтәыла аҳәынҭқарратә агерб ахархәаратә аҵас

2. Қырҭтәыла аҳәынҭқарратә агерб Аԥснытәии, Аҷаратәи Автономтә республикақәеи, амуниципалитетқәеи, ауаажәлартә аидгыларақәеи, аорганизациақәеи, аагалыхырҭақәа ргербқәа (агеральдикатә дыргақәа) аамҭакала ахархәара аан Қырҭтәыла аҳәынҭқарратә агерб иҭагӡахоит (анҵара) даҽа гербк, ма агералдикатә дырга армарахьтәи аган ала (агералдикатә арӷьарахьтәи аган ала) анаԥшыратә позициа ала, ари агерб (агеральдикатә дырга) аԥхьацәҟьа игылоуп. 

3. Хԥа ма еиҳаны, еиҩымшо ахԥхьаӡара змоу агерб ма агеральдикатә дырга аамҭак ала ахархәара аан Қырҭтәыла аҳәынҭқарратә агерб иҭагӡахоит (анҵара) егьырҭ агербқәа (агеральдикатә дырга) рыбжьара.

4. Ԥшьба ма еиҳаны, еиҩшо агерб, ма агеральдикатә дырга аамҭакала ахархәара аан Қырҭтәыла аҳәынҭқарратә агерб иҭагӡахоит (анҵара) агәҭа аҟнытә армарахь (абри ахәҭаҷ актәи апункт ала ишьақәыргылоу аҵас). 
5. Қырҭтәыла аҳәынҭқарратә агерб Аԥснытәии, Аҷаратәи Автономтә республикақәеи, амуниципалитетқәеи, ауаажәлартә аидгыларақәеи, аорганизациақәеи, аагалыхырҭақәа ргербқәа (агеральдикатә дыргақәа) аамҭакала ахархәара аан ҟалашьа амам, даҽа гербк,  ма агеральдикатә дырга Қырҭтәыла аҳәынҭқарратә агерб  еиҳа ишьҭыхна иҭагӡара (анҵара) Қырҭтәыла аҳәынҭқарратә агерб еиҳа идузар. 
6. Қырҭтәыла аҳәынҭқарратә агерби, изықәнаго аусбарҭа, ма аогранизациа аҳәынҭқарратә акнаҳарақәа иарбанзаалак акы аҟны анҵара ҟалашьа амам. 
7. Ҟалашьа амам Аԥснытәии, Аҷаратәи Автономтә республикақәеи, амуниципалитетқәеи, ауаажәлартә аидгыларақәеи, аорганизациақәеи, аагалыхырҭақәеи ргерб (агеральдикатә дыргақәа) Қырҭтәыла аҳәынҭқарратә агерб еиԥшзар ма уи иашьашәыло аҟаҵара. 
8. Иԥхасҭахаз Қырҭтәыла аҳәынҭқарратә агерб ахархәара ҟалашьа амам.
9. Абланкқәеи, амҳәырқәеи, егьырҭ алшарақәеи рырмазеиреи, ахархәареи, рыҵәахреи, рықәгареи аҵасқәа, Қырҭтәыла аҳәынҭқарратә агерб зну зегьы иҳәаақәнаҵоит Қырҭтәылатә апарламент. 
10. Қырҭтәыла аҳәынҭқарратә агерб абри азакәан еилаганы ахархәара, ма Қырҭтәыла аҳәынҭқарратә агерб ақәҵәуара Қырҭтәылатә азакәан иашьашәыло аҭак аҟаҵара.
11. Ауаҩытәыҩсатә хаҿы, ҷыдала азакәан аиуристтә хаҿы, аполитикатә партиақәа, арҿиаратә еидгыларақәа азин рымаӡам Қырҭтәыла аҳәынҭқарратә агерб аргыларақәа рхырԥшырақәеи, абланкқәеи, егьырҭ аофисттә адокуметқәа рҿы амҳәыри, аштампи рҿы ахархәара. Даҽа ҭагылазаашьак аан,  урҭ Қырҭтәыла аҳәынҭқарратә агерб  ахархәара азин ыҟоуп. 
Қырҭтәыла 2020 шықәса ԥхынҷкәын 15  азакәан №7007 – авеб-даҟьа, 28.07.2020ш.
 Ахәҭаҷ 16. Қырҭтәыла аҳәынҭқарратә агерб ахьчара 

Қырҭтәыла аҳәынҭқарратә агерб ахьчара еиҿнакаауеит Қырҭтәылатә изықәнаго аҳәынҭқарратә аорганқәа, амуниципалитет аорганқәа.

Қырҭтәыла 2020 шықәса ԥхынҷкәын 15  азакәан №7007 – авеб-даҟьа, 28.07.2020ш.
Ахы IV.  Қырҭтәыла аҳәынҭқарратә гимн
Ахәҭаҷ 17. Қырҭтәыла аҳәынҭқарратә гимн аофициалла анагӡара аҵас

1. Қырҭтәыла аҳәынҭқарратә гимн наргӡоит:

а) Қырҭтәыла аҳәынҭқарратә бирак аҳаракра аан;

б) Қырҭтәыла ҿыц иалху Ахада аҭоуба анышьҭеиҵалак; 

г) Қырҭтәылатә апарламент  асесиа анаадыртуеи, ианадыркуеи;

д) Қырҭтәыла ҿыц иалху апарламент рзинмчра анышьақәдыргыло, Қырҭтәыла апарламент алахәылацәа рыла аҭоуба ашьҭаҵара аамышьҭахь; Қырҭтәыла апарламент ахантәаҩы иалхра аан; Аԥсныи, Аҷареи Автономтэ республикақәа иреиҳаӡоу аилак азинмчра анышьақәдырӷәӷәалак аамышьҭахь; Аԥсныи, Аҷареи Автономтэ республикақәа иреиҳаӡоу аилак асесиа анаадыртуеи, ианадыркуеи; Қырҭтәыла аиҳабыра алахәылацәа рзы агәрагара ашьақәырӷәӷәара аамышьҭахь; Қырҭтәыла иреиҳаӡоу аусӡбара ахантәаҩы даналырхуа аан;

е) Қырҭтәыла аҳәынҭқарратә аԥхьаҳә анашьара аан;

в) Абаҟақәа аныҳәарала раартра аан;

з) Қырҭтәыла аҳәынҭқарратә аныҳәарақәа ирызку аныҳәаратә аумҩаԥгатәақәа анаадыртуеи, ма  ианадыркуеи раан;

ҭ) Қырҭтәыла аҵаралшаратә усбарҭақәа аҵаратә ашықәс ианалагои, ианынҵәои;

2. Аҳәаанырцәтә тәылақәеи, урҭ реиҳабыра анапхгаҩцәеи, жәларбжьаратәи аиҿкаарақәа рнапхгараҽеи, егьырҭ иофициалу ахаҿқәа рԥылареи, рынаскьагареи аан Қырҭтәыла аҳәынҭқарратә гимн наргӡоит адоуҳатә оркестр ишиашоу (аԥсыҭаны анагӡара), ма инагӡоит Қырҭтәыла аҳәынҭқарратә гимн, инаргӡоит абжьынҵара (адоуҳатә оркестр инанагӡо) асас итәыла аҳәынҭқарратә гимн, ма жәларбжьаратәи аиҿкаара агимн анагӡара аамышьҭахь.

3. Қырҭтәыла аҳәынҭқарратә гимн агәыԥтә авариант, ма аоркестр  авариант наргӡоит ауаажәларратә телехәуаԥшра арадио актәи аканал ала, ессымша шьыжьытәи адырраҭара иалагаанӡа. 

4. Қырҭтәыла аҳәынҭқарратә гимн наргӡоит Қырҭтәылатә атәылахьчаратә амчқәа арҟәҵәақәеи, Қырҭтәыла аҩнуҵҟатәи  министрреи анапхгара аусхкы иалоу аҳәынҭқарратә ихьԥшу аусбарҭақәа – Қырҭтәыла аҳәаатәи аполициеи, иӡсауа ахархәарақәа рҿы Қырҭтәыла атәылахьчаратә  мчқәа  аусбарҭақәа, Қырҭтәыла аҩнуҵҟатәи аусқәа римнистрра анапхгаратә аусхкы иалоу аҳәынҭқарратә ихьԥшу аусбарҭақәа – Қырҭтәыла аҳәаахьчаратә полициа иалоу амаҵурақәа ирылоу аҵас иашьашәыло.

5. Қырҭтәыла аҳәаа инахыганы иофициалу аусмҩаԥгатә амҩаԥгара аан Қырҭтәыла аҳәынҭқарратә гимн аоркестртә авариантә адырҳәоит, Қырҭтәыла адәныҟатәи аусқәа аминистрра  ишьақәнаргылаз аҵас ала, аԥшәма тәыла ақьабзқәа азԥхьагәаҭаны.

6. Иофициалу аспорттә аицлабрақәа анымҩаԥысуа, Қырҭтәыла аҳәынҭқарратә гимн аоркестртә авариантә адырҳәоит иақәнаго аспорттә аорганизациа аҟны иҟоу ақьабз азԥхьагәаҭаны. 

7. Қырҭтәыла аҳәынҭқарратә гимн арҳәара аан ихымԥадоуп ашьапы ақәгылара, ахаҵа изы –ахылԥа ахыхра, ар маҵзуҩцәа рыдагьы (Қырҭтәыла атәылахьчаратә амчқәа рҵасқәа ирышьашәыло) егьырҭ зегьы, ахылԥа ахыхра аконфессиа ала азин змам  рыда. 

8. Қырҭтәыла аҳәынҭқарратә гимн анагӡара  аан иацзар аҳәынҭқарратә бираҟ аҳракыра, ихымԥадоуп ахаҿы Қырҭтәылатә аҳәынҭқарратә абираҟ ахь архара.

Ахы IV1.  Агеральдикатә аҳәынҭқарратә аилак
Қырҭтәыла   2020 шықәса, жәабран 19  азакәан №5724 – авеб-даҟьа, 24.02.2020ш.
Ахәҭаҷ 171.  Агеральдикатә аҳәынҭқарратә аилак астатус

1. Қырҭтәыла  аҳәынҭқарратә асимволқәеи, аҳәынҭқарратә ахадара змоу адыргақәеи иазку азҵаарақәа реиқәыршәара амзыз ала Қырҭтәыла апарламент аҟны иҟоуп, аус ауеит Агеральдикатә аҳәынҭқарратә аилак.

2. Агеральдикатә аҳәынҭқарратә аилак аилазаара иамоу азинқәа, ишьагәыҭу афункциақәа иҳәаақәнаҵоит абри азакәан алеи, Агеральдикатә аҳәынҭқарратә аилак аԥҟаԥҵеи рыла, урҭ Қырҭтәыла апарламент арегламентла иқәҵоу аҵас ала ишьақәнарӷәӷәоит Қырҭтәылатә апарламент. 
Қырҭтәыла   2020 шықәса, жәабран 19  азакәан №5724 – авеб-даҟьа, 24.02.2020ш.
Ахәҭаҷ 172. Агеральдикатә аҳәынҭқарратә аилак азинқәа

Агеральдикатә аҳәынҭқарратә аилак акомпетенциа иҳәаақәнаҵоуп:

а) Қырҭтәыла аҳәынҭқарратә символқәа иазку адгаларақәа рырмазеира;

б) Қырҭтәыла аҳәынҭқарратә символқәа ахархәара иазку адгаларақәа рырмазеира;

г) Аԥсныи, Аҷаратә автономтә республикақәеи, ахаланапхгаратә акрақәеи асимволқәа рырмазеиреи, урҭ рхархәареи аҵасқәа аиҿкаара алахәра, иақәнаго абжьагарақәа рырмазеира;

д) Аҳәынҭқарратә церемониа, иофициалу аусмҩаԥгатәи, арратә апаради анымҩаԥысуа Қырҭтәыла аҳәынҭқарратә символқәеи, егьырҭ агеральдикатә дыргақәеи ахархәара аҵас аԥҵара аҟны иалахәреи, иақәнаго абжьагарақәеи, аихшьаала аҟаҵареи;

е) Қырҭтәыла аҳәынҭқарратә усбарҭақәа агеральдикатә дыргақәа, Қырҭтәыла аҳәынҭқарратә  арратә, иҷыдоу аусбарҭақәа иҷыдоу аформа маҭәақәа (ауниформа), еиуеиԥшым адыргақәа, аусбарҭатә аҳамҭақәа, аԥхьаҳәқәа, абираҟқәа ракра, аемблемақәа рырмазеиреи, урҭ рхархәареи аҵасқәа раԥҵара алахәреи, иақәнаго абжьагарақәеи, аихшьаала аҟаҵара;

в) Қырҭтәыла аҳәынҭқарратә символқәеи, атрибутикеи, аемблемақәеи аҳәынҭқарратә аиқәыршәара аан иамадоу егьырҭ азҵаарақәа рыҳасабра;

з) «Аҳәынҭқарратә ахадара змоу асимволқәа ирызкны» Қырҭтәыла азакәан ала иазԥхьагәаҭоу Агеральдикатә аҳәынҭқарратә аилак азинқәа рымҩаԥгара. 

Қырҭтәыла   2020 шықәса, жәабран 19  азакәан №5724 – авеб-даҟьа, 24.02.2020ш.
Ахы V. Аихшьааларатә аԥҟаԥҵа
Ахәҭаҷ 18. Абри азакәан амчра аиура инаркны, зымч зцәыӡыз азакәантә ақтқәа

Абри азакәан амчра аиура инаркны, зымч зцәыӡыз ҳәа иалаҳәоуп:

а) «Қырҭтәыла аҳәынҭқарратә абираҟ аоригинал аҵәахра аҭыԥ ақәҵара иазкны» Қырҭтәыла апарламент 2014 шықәса, абҵара 30, №2856 – тәи ақәҵара (Қырҭтәыла азакәантә дырраҭара (www.matsne.gov.ge), 05.12.2014, аҭаҩрра акод 010020000.09.001.016247):

б) «Қырҭтәыла аҳәынҭқарратә агерб аоригинал аҵәахра аҭыԥ ақәҵара иазкны» Қырҭтәыла апарламент 2014 шықәса, абҵара 30, №2857-тәи ақәҵара (Қырҭтәыла азакәантә дырраҭара (www.matsne.gov.ge), 05.12.2014, аҭаҩрра акод 010020000.09.001.016246):

г) Аҳәынҭқарра ала ақәҵарала ахазхаҭалатә азакәан иаагалыхтәым (икомерциатәым) аиуристтә хаҿқәа – иреиҳаӡоу аҵаралшаратә усбарҭақәа рыла ихәыҷу аҳәынҭқарратә агерб ахархәара аҵас иазкны» Қырҭтәыла апарламент 2014 шықәса, абҵара 30, №2861-тәи ақәҵара (Қырҭтәыла азакәантә дырраҭара (www.matsne.gov.ge), 05.12.2014, аҭаҩрра акод 010020000.09.001.016251):

д) «Қырҭтәыла амилаҭтә ашәарҭадаратә аилаки, Қырҭтәыла амилаҭтә ашәарҭадаратә аилак аппарати аусураҿы Қырҭтәыла аҳәынҭқарратә агерб ахархәара аҵас иазкны» Қырҭтәыла апарламент 2014 шықәса, абҵара 30, №2860-тәи ақәҵара (Қырҭтәыла азакәантә дырраҭара (www.matsne.gov.ge), 05.12.2014, аҭаҩрра акод 010020000.09.001.016249):

е) «Қырҭтәыла аҳәынҭқарратә агимн официалла анагӡара аҵас иазкны» Қырҭтәыла апарламент 2014 шықәса, абҵара 30, №2859-тәи ақәҵара (Қырҭтәыла азакәантә дырраҭара (www.matsne.gov.ge), 05.12.2014, аҭаҩрра акод 010020000.09.001.016250).

Ахәҭаҷ 19. Азакәан амчра аиура

Ари азакәан амчра аиуааит Қырҭтәыла апарламенттә иааиуа алхрақәа рҿы иалырхыз Қырҭтәыла Ахада аҭоуба анишьҭаҵо инаркны. 

Қәҭешь,

абҵара 14, 2018 шықәса.
N3723-тәи
